Nafarroako Parlamentuko Mahaiak, 2018ko urriaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Mariano Herrero Ibáñez jaunak aurkeztutako galdera, Nafarroako Administrazio Auzitegiaren ebazpenen eta Funtzio Publikoaren Estatutuaren nahiz garapen-arauen indarreko foru araudiaren arteko desadostasuna konpontze aldera bideratutako jarduketei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2018ko urriaren 8an
Lehendakaria: Ainhoa Aznárez Igarza
GALDERAREN TESTUA
Nafarroako Gorteetako kide eta Unión del Pueblo Navarro (UPN) talde parlamentarioari atxikita dagoen Mariano Herrero lbáñez jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Landa Garapeneko, Ingurumeneko eta Toki Administrazioko kontseilariak Osoko Bilkuran ahoz erantzun dezan:
Nafarroako Administrazio Auzitegiak hainbat ebazpen eman ditu, toki entitateetako funtzionarioek egindako aparteko orduen ordainketei dagokienez, errekurtsoen xede baitira.
Langileen Estatutuko lan arloko legeria aplikatuta. 35.1. artikulua.
Nafarroako toki entitateetako funtzionarioen ordainsariak arautzen dira Nafarroako Foru Komunitateko administrazioei aplikatzen ahal zaien araudian, 251/1993 Legegintzako Foru Dekretuan eta 158/1984 Foru Dekretuan xedatutakoaren arabera.
Toki entitateen zerbitzuko funtzionarioen aparteko orduen ordainsariak lehenago aipatutako foru legediak arautzen ditu, oinarrizko araudian. Nola da posible, Nafarroako Administrazio Auzitegiaren ebazpenari jarraikiz lan arloko Estatuko oinarrizko legedia aplikatzea?
Nafarroako Administrazio Auzitegiaren ebazpenen eta Funtzio Publikoaren Estatutuaren nahiz garapen-arauen indarreko foru araudiaren arteko desadostasuna konpontze aldera, Nafarroako Gobernuak zer jarduketa eginen du Nafarroako toki entitateetako funtzionarioen nahiz Foru Komunitateko gainerako funtzionarioen aparteko orduen ordainsarien egoera eta ordainsarien muga kuantitatiboa arautzeko?
Iruñean, 2018ko urriaren 4an
Foru parlamentaria: Mariano Herrero Ibañez
